
Protest přećiwo zanjechanju wjesnych
kónčin a nadměrnej běrokratiji

Protest gegen die Vernachlässigung ländlicher
Regionen und die übermäßige Bürokratie

Na historiskim městnje před starej farskej
cyrkwju, hdźež w lěće 1623 serbscy burja
přećiwo samowólnosći knježićela nad
Radworjom zběžkowachu – dokładnje na
tutym městnje zhromadźichu so něhdźe 400
lět po tym, dnja 02. februara, zaso burja a
rjemjeslnicy, zo bychu přećiwo zanjechanju
wjesnych kónčin a njeznjesliwym
běrokratiskim wobstejnosćam za ratarjow a
rjemjeslnikow pod tuchwilnym knježerstwom a
ze stron statnych zarjadow protestowali.
Zarjadowanje zwołał bě předewzaćel Tomaš
Rječka přez socialne medije - a to předewšěm
za gmejnski zwjazk gmejnow Malešecy, Wulka
Dubrawa a Radwor.
A přińdźechu na 170 ludźi – nic na konjach kaž
1623 – ale ze swojimi traktorami, mašinami a
druhimi jězdźidłami. Samo krajny rada bě
přichwatał.
Ratarjo a předewzaćeljo kaž tež Malešanski
wjesnjanosta Seidel rěčachu tu wo swojich
problemach we wobchadźenju ze statom a
teho zarjadami a swojich z tym zwisowacych
zdźěla eksistencielnych problemach.
Bywši Radworski wjesnjanosta W. Baberška,
předsyda regionalneho zwjazka ratarjow S.
Triebs a krajny rada U. Witschas so tohorunja
słowa jimachu.
Iniciator protestneho zarjadowanja, Tomaš
Rječka, dźakowaše so na kóncu demonstracije
wšitkim za měrliwu atmosferu a konstruktiwne
kritiske přinoški. Wón připowědźi, zo budu so
tajke demonstracije za něšto tydźenjow w
tamnych hłownych wsach gmejnskeho
zwjazka wospjetować.

Deleka: Někotre zaćišće wo demonstraciji

Fota: PKL

An historischer Stelle vor der alten Pfarrkirche, wo im
Jahr 1623 sorbische Bauern gegen die Willkür des
Herrschers über Radibor den Aufstand probten –
genau an dieser Stelle versammelten sich rund 400
Jahre danach, am 02. Februar, wieder Bauern und
Handwerker, um gegen die Vernachlässigung
ländlicher Regionen und die unerträglichen
bürokratischen Umstände für Landwirte und
Handwerker unter der derzeitigen Regierung und
seitens derer staatlichen Behörden zu protestieren.
Die Veranstaltung via sozialer Medien einberufen
hatte der Unternehmer Thomas Retschke und zwar
vor allem für den Gemeindeverbund der Gemeinden
Malschwitz, Großdubrau und Radibor.
Und es kamen an die 170 Bürger – nicht zu Pferden
wie 1623 – sondern mit ihren Traktoren, Maschinen
und anderen Fahrzeugen. Sogar der Landrat war
herbeigeeilt.
Die Landwirte und Unternehmer sowie der
Malschwitzer Bürgermeister Seidel sprachen hier über
ihre Probleme im Umgang mit Staat und Behörden
und ihre damit verbundenen teilweise existenziellen
Probleme. Der frühere Radiborer Bürgermeister V.
Baberschke, der Vorsitzende des Regionalverbandes
der Landwirte S. Triebs und auch der Landrat U.
Witschas meldete sich ebenfalls zu Wort.
Der Initiator der Protestveranstaltung, Thomas
Retschke, dankte zum Schluss der Demonstration
allen für die friedliche Atmosphäre und die
konstruktiven kritischen Beiträge. Er kündigte an,
dass sich solche Demonstrationen in ein paar Wochen
in den anderen Hauptdörfern des Gemeindeverbandes
wiederholen werden.

Unten: Einige Eindrücke von der Demonstration

Fotos: PKL

